
05.12.2013 को उत्तर दिए जाने के लिए
पाकिस्तान द्वारा सर्वाधिक तरजीही राष्ट्र का दर्जा दिया जाना
51
श्री एस. थांगवेलुः
क्या विदेश मंत्री यह बताने की कृपा करेंगे किः
(क) 
क्या भारत ने पाकिस्तान से शीघ्रता से सर्वाधिक तरजीही राष्ट्र का दर्जा देने के लिए कहा है; 
(ख) 
यदि हां, तो सरकार को पाकिस्तान सरकार से क्या प्रतिक्रिया प्राप्त हुई; और
(ग)
क्या इससे दोनों देशों द्वारा सितम्बर, 2012 में व्यापक व्यापार रियायत रूपरेखा की इच्छा को साकार करने में मदद मिलेगी; यदि हां, तो तत्संबंधी ब्यौरा क्या है?
उत्तर
विदेश राज्य मंत्री
(श्री ई. अहमद)
(क) से (ग) : 20-21 सितंबर, 2012 को इस्लामाबाद में हुई वाणिज्य सचिव स्तर की वार्ता के दौरान, पाकिस्तान ने भारत और पाकिस्तान के बीच द्विपक्षीय व्यापार संबंधों को सामान्य बनाने के उपायों की रूपरेखा पर सहमति जताई, जिसमें विश्व व्यापार संगठन के तहत अपनी बाध्यताओं के अनुरूप भारत की एमएफएन स्थिति में परिवर्तन करना शामिल था। इसमें निम्नलिखित कदम शामिल थे: (i) पाकिस्तान वाघा-अटारी सड़क मार्ग के माध्यम से व्यापार पर सभी प्रतिबंधों को हटाए जाने को अधिसूचित करेगा, (ii) इसके बाद भारत अपने साफ्टा संवेदनशील सूची में 30 प्रतिशत तक कमी करेगा, (iii) पाकिस्तान दिसंबर, 2012 तक भारत के लिए एमएफएन (गैर विभेदकारी) स्थिति में पूरी तरह बदलाव करेगा, (iv) इसके बाद भारत अप्रैल, 2013 तक 100 प्रशुल्क लाइनों की साफ्टा संवेदनशील सूची को कम करके 6 अंकों के स्तर तक ले आएगा, (v) साथ ही पाकिस्तान को आगामी 5 महीने के भीतर अपने साफ्टा संवेदनशील सूची को 6 अंकों के स्तर पर 100 प्रशुल्क लाइनों तक लाने के लिए बदलाव की तारीख अधिसूचित करना होगा।  
चूंकि पाकिस्तान ने वाघा-अटारी सड़क मार्ग के माध्यम से व्यापार पर सभी प्रतिबंध हटाने संबंधी अधिसूचना का पहला कदम नहीं उठाया है, इसलिए उस रूपरेखा का कार्यान्वयन नहीं किया गया है जो  भारत को एमएफएन का दर्जा प्रदान करने के लिए आवश्यक है।

